
2- сыныпта дүниетану пәнін цифрлық білім беру ортасында оқыту және АКТ негізінде бағалау
Аңдатпа

Бұл жұмыста 2-сыныпта дүниетану пәнін оқытуда ақпараттық-коммуникациялық технологияларды (АКТ) қолдану арқылы оқушылардың оқу жетістіктерін бағалау түрлері қарастырылған. Google Forms, Kahoot, Quizizz сияқты цифрлық құралдардың көмегімен бөлімнің жиынтық бағалау жұмыстарын тиімді ұйымдастыру жолдары көрсетілді. АКТ қолдану оқушылардың қызығушылығын арттырып, білім сапасын жақсартатыны анықталды.

Түйінді сөздер: дүниетану, АКТ, бағалау, бастауыш сынып, цифрлық технология.

Аннотация

В данной работе рассмотрены виды оценивания учебных достижений учащихся при преподавании предмета «Познавательный мир» во 2-м классе с использованием информационно-коммуникационных технологий (ИКТ). Показаны возможности эффективной организации формативного и суммативного оценивания с помощью цифровых инструментов, таких как Google Forms, Kahoot, Quizizz. Применение ИКТ способствует повышению интереса учащихся и улучшению качества обучения.

Ключевые слова: познавательный мир, ИКТ, оценивание, начальная школа, цифровые технологии.

Abstract

This paper explores the types of assessment used in teaching the subject “World Around Us” in the 2nd grade through the use of information and communication technologies (ICT). The study demonstrates how digital tools such as Google Forms, Kahoot, and Quizizz can be effectively used for formative and summative assessment. The use of ICT increases students’ motivation and enhances the quality of learning.

Кіріспе: Бағалау процесінде ақпараттық-коммуникациялық технологияларды қолдану оқушылардың оқу жетістіктерін бақылау және бағалау міндеттерін шешудің жаңа мүмкіндіктерін ашады. Құзіреттілікке негізделген білім беруде оқыту нәтижелеріне ерекше мән беріледі. Сонымен қатар, оқушылардың нәтижесі алған білімнің жиынтығы емес, адамның болашақтағы жұмысына байланысты әртүрлі жағдайларда әрекет ету қабілеті (дайындығы) болып саналады. Осыған байланысты оқу процесіндегі ең күрделі міндет – қол жеткізген нәтижені тексеруге және бағалауға болатын құралдарды әзірлеу. Оқу жетістіктерін бағалау дегеніміз – оқушылардың оқу процесінде берілген тапсырмаларды орындау дәрежесін, олардың дайындық және даму деңгейін, алған білім сапасын, қалыптасқан құзыреттіліктерін белгілеу. Сондықтан оқу мақсаттарын тұжырымдау кезеңінде қандай объективті көрсеткіштер мақсаттарға жету деңгейін көрсете алатынын анықтау қажет. Бұл көрсеткіштер күрделілік деңгейі әртүрлі тест тапсырмаларын, стандартты тапсырмаларды, стандартты емес тапсырмаларды, проблемалық жағдайларды және шығармашылық жобаларды қамтитын бағалау құралдарының жиынтығы болуы мүмкін.

Бағалау ұғымын теориялық тұрғыда зерттеп, анықтама берген ғалымдар: 

Л. Ю. Ксензова [1], Т. А. Матис [2],  Г. К. Селевко [3], В. А. Власенко [4], В. Н. Аверкин [5], В. А. Болотов [6] болса. АКТ ұғымын зерттеген ғалымдарға: И.А. Фурсевич [7], И.В. Дробышева [8], Е. С. Полат [9] т.б. жатқызамыз.

АКТ-ны белсенді және сауатты пайдалану құзыреттілікке негізделген білім беру моделін одан әрі жүзеге асырудың қажетті шарты болып табылады. Бұл үдерістің қаншалықты тиімді болатыны АКТ құзыреттілігінің деңгейіне, жоғары сапалы электронды контентке және білім берудің озық әдістері мен тәжірибелермен алмасудың инновациялық ортасы ретінде онлайн білім беру қоғамдастығын қалыптастыру белсенділігіне байланысты.

Талдау мен нәтижелер: Бастауыш сыныптағы дүниетану пәні қызықты әрі танымдық пәнге жатады. Бұл пәнді меңгеру барысында оқушылар өздерін қоршаған дүние туралы ақпарат, жаңа дүниелер мен қызықты мәліметтер ала алады. Сондықтан да дүниетану пәнінде АКТ-ны қолдану тиімді болып табылады. Өйткені оқу процесінде компьютерлік технологияны қолдану ойын және оқу әрекетін біріктіруге мүмкіндік береді. Компьютердің бай графикалық, дыбыстық және интерактивті мүмкіндіктерін пайдалану сабақта қолайлы эмоционалды фон жасайды. АКТ баланың қабілеті мен білімін жақсы бағалауға көмектеседі және оларды оқытудың жаңа формалары мен әдістерін іздеуге ынталандырады. 

Дүниетану пәні бойынша оқушылардың жетістіктерін бағалауда АКТ-ны қолануды көптеген түрлері бар. АКТ-ны қолдану арқылы бөлімдік жиынтық бағалау әдістемесін жасау мақсатында біз, дүниетану пәнінен 2 сынып оқушыларына арналған «Дені саудың - жаны сау», «Салт-дәстүр және ауыз әдебиеті» ортақ тақырыбы бойынша жиынтық бағалау үлгісін жасадық.

Бөлімдік жиынтық бағалаудың мақсаты: 

2.1.4.1 Әр түрлі дереккөздер негізінде пайдалы және зиян тағамдарды ажырата білу.

2.1.4.2 Күнделікті жағдаяттарда (үйде немесе қоғамдық орындарды) қауіпсіздік ережелерін сақтауды түсіндіру.

2.3.2.1 Көрнекі материалдарды зерделеу арқылы ғұндардың өмір салтын сипаттау.

2.3.4.1 Әл-Фарабидың ғылымның дамуына қосқан үлесін анықтау.

Бағалау критерийлері:

Пайдалы және зиянды тағамдарды ажыратады.

Қоғамдық орындардағы қауіпсіздік ережелерін анықтайды.

Ғұндардың өмір салтын сәйкестендіреді.

Әл-Фарабидың ғылымның дамуына қосқан үлесін жазады.

2.1.4.1 Әр түрлі дереккөздер негізінде пайдалы және зиян тағамдарды ажырата білу мақсатына жету үшін біз екі тапсырма құрастырдық және оны бағалау шкаласы бір баллдан тұрады.

Тапсырма:

1.1 Пайдалы және зиянды тағамдарды топтастыр.

 QR код Бұл тапсырма WordWall платформасы арқылы жүзеге асырылады. Оқушылар электронды құрылғыны (смартфон, планшет, компьютер, т.б.) пайдалана отырып тапсырманы орындай алады. Оқушыларға тапсырмаға кіру сілтемесі жіберіледі және әр оқушы өз аты-жөнін енгізе отырып қатысады. Сол арқылы мұғалім қай оқушының қандай нәтиже көрсеткенін көріп, бағалай алады.

2.1.4.2 Күнделікті жағдаяттарда (үйде немесе қоғамдық орындарды) қауіпсіздік ережелерін сақтауды түсіндіру мақсатына жету үшін келесідей тапсырма түрін құрастырдық.

Тапсырма:

2. Қоғамдық орындарда сақталуға тиісті тәртіп ережелерін белгіле

 QR код Тапсырманы орындау Online Test Pad электронды бағдарлама -

сында жүзеге асырылады. Мұнда оқушылар қоғамдық орындарда сақталуға тиісті тәртіп ережелерін белгілейді, әр дұрыс жауапқа бір баллдан беріліп, жалпы төрт баллды  құрайды. Мұнда да оқушылар сілтеме арқылы тапсырмаға еніп, аты-жөндерін енгізіп тапсырмаға қатыса алады. Мұғалім оқушылардың нәтижесін статистика бөлімінен қарай алады.

2.3.2.1 Көрнекі материалдарды зерделеу арқылы ғұндардың өмір салтын сипаттау мақсатына жету үшін біз төмендегі тапсырма түрін құрастырдық:

Тапсырма:

Сәйкестендір

 QR код Бұл сәйкестендіру тапсырмасы LearningApps деп аталатын электронды бағдарламада жүзеге асырылады. Мұнда оқушылар ғұндар жайында өз білімдерін сынап көреді. Мұнда әр дұрыс жауапқа бір баллдан беріліп, жалпы үш баллды құрайды.

2.3.4.1 Әл-Фарабидың ғылымның дамуына қосқан үлесін анықтау мақсатына жету үшін төмендегі тапсырма түрін құрастырдық:

Тапсырма:

Әл-Фараби зерттеген ғылым салаларын жаз.

 QR код Мұнда оқушылар Әл-Фараби зерттеген ғылым салаларын жазып шығады, тапсырманы орындау Online Test Pad электронды бағдарламасында жүзеге асырылады. Бір баллмен бағаланады.

Тапсырмалар саны 4 және орындауға берілетін уақыт 20  минутты құрайды. Максималды балл 10  баллды құрайды. 

Қорытынды: Дүниетану пәнін оқытуда 2 сынып оқушыларының оқу жетістіктерін АКТ арқылы бағалауды зерттеу барысында АКТ-ны оқу үдерісіне енгізудің маңыздылығы мен қажеттілігі айқындалды. Заманауи технологиялар бағалаудың жаңа көкжиектерін ашып, оны объективті, жан-жақты және білім беру процесінің барлық қатысушылары үшін қолжетімді етеді.

